
Шигърият – гомер юлдашым

(Шигърият бәйрәме)

Чакмагыш
  Хәерле көн мөхтәрәм кунаклар, китап сөюче, җыр- моңга гашыйк  дусларыбыз!

       Бүген безнең мөгжизәле утрауда бик матур очрашу үтә. Берничә ел рәттән инде апрель аенда тоташ илебездә “Библиотөн” акциясе үткәрелә. Әлбәттә, безнең район китапханәчеләре дә бу гомумрусия күләмендә оештырылган чарадан читтә калмый. Китапханәләрдә төрле күңелле чаралар үткәрелеп тора.  Бу елны да без каләм тибрәтүчеләр hәм җыр моңга гашыйк апалар, абыйларны җыйдык.

     Әйе, җыр моңга гашыйк,
шигъри җанлы якташлар дип дәшәсем килә сезгә. Чөнки һәркем, һәр кеше әдәбиятне, моңны, шигырьне яратса да, шигъри җанлы, моңлы була алмый. Ә бүген бирегә, чынлап та, җыр- моңны, шигъриятне сөйгән һәм үз йөрәге аша үткәргән кешеләр җыелган. Без сезне бу залларда күрүебезгә бик шатбыз. Рәхмәт сезгә.

     Бүген бездә кунакта “Сөмбелә” татар фольклор ансамблендә актив иҗади тормышта янып йөрүче халкыбызның җыр- моңнарын, биюләрен күз карасы кебек саклап, буыннан- буынга тапшыручы, абзыйлар hәм апалар, hәм үзләренең  хис- тойгыларын шигъри келәмгә күчерүче иҗатчыларыбыз. 

      Тормышларын җыр белән бәйләгән сөйкемле өлкәннәрне “Сөмбелә” ансамбле берләштерә. 

      Районыбызның  мәдәниятен үстерүгә, сәнгатькә көчләрен дә, вакытларын да кызганмаган кешеләр байтак. Аларның тырышлыгы hәм тынгысызлыгы баhалап бетергесез. “Сөмбелә” хатын- кызлар вокаль ансамбленең уңышлары аларның оештыручысы Галия апа Борханованың иҗади эзләнүләре, үз шөгылләренә мөкиббән китеп эшләүләре нәтиҗәсе дә ул. Шунысы бигрәк тә ихтибарга лаек, ветераннарны хәзер районнан читтә дә яхшы беләләр. Алар үзләренең концерт программалары белән төрле районнарда, төрле конкурсларда актив катнашалар. 

     Ансамбльнең оешу тарихы, бүгенге эшчәнлеге турында. Галия Борханова сөйли. 

Чал чәчне мендәргә куеп 

Изрәп ятар чак түгел

Дөньяны айкарлык эшләр

Теләп җилкенә күңел.

Чыгыйк әле сахраларга 

Безме, арыган- талчыганнар?

Әле кичелмәгән дарья 

Yтелмәгән юллар бар!

Гомерне бит еллар билгеләми

Яшәү дәрте булсын күңелдә  

    Тормыш юлларында күпме авырлыклар кичереп тә, күңел сафлыгын, намус пакълеген югалтмаган милләтебезне юлдан яздырымый иман нуры таратучы әлдә өлк¢нн¢ребез бар әле. 

    Безнең район үзәк китапханәсендә төрле чаралар даими үткәрелә hәм hәркайсы нинди дә булса бер кыйммәтне күрсәтү, пропагандалауны максат итеп куя. Чакмагыш туфрагында үсеп чыккан талантлар, бөек шәхесләр hәм, әлбәттә, җиребезне данлаган хезмәт алдынгылары белән очрашулар күңелләрдә  матур тойгылар уята. Моннан берничә ел элек без районыбызның  каләм тибрәтүчеләре белән очрашуда Гүзәл апа Хазиеваның шигырьләре бик матур булып күңелләрдә калды. 

   Бөек рус язучысы М. Горький әйткән:

Кояшсыз гөлләр чәчәк атмый 

Мәхәббәттән башка бәхет юк, 

Хатын- кыздан башка мәхәббәт юк.

Анадан башка шагыйрь дә, герой да юк.

     Олы хөрмәткә лаек  әни дә, дәү әни дә Чакмагыш авылыннан Глүзә апа Хазиеваның язган шигырьләре республика басмаларында дөнья күреп тора. Ул бүген дә күңел түреннән кошлар очыра. Сүз сезгә, хөрмәтле Глүзә апа.

                        Глүзә апа сөйли
       Зәйнәп апа белән Наил абый Газизовлар парлашып матур тормыш юлын үткәннәр, сәхнәдә дә пар аккошлар кебек алар: Наил абый скрипкада татар моңнарын күңелләргә үтеп керерлек итеп уйнаса, Зәйнәп апа сәхнәдә сандугач булып сайрый. 

   Рәиф Галиев

Эзләмә син әллә кайлардан

Ерактагы кояш, айларны.

Мин бит җирдә - синең яныңда,

Йөрәгеңдә, агар каныңда.

Йолдызлардан мине эзләмә,

Киң җиhанга карап күзләмә.

Yзең белән тоеп янәшә,

Минем белән озак, мең яшә.

   Менә шушы шигырь юллары белән. Район үзәгендә яшәп иҗат иткән, озак еллар эчке эшләр органнарында намус белән хезмәт салып хаклы ялга чыккан тынгысыз ветеран. Рәиф абый Галиевны чакырабыз. Рәхим итегез.

   Ишаева Зилә
    Шигъри тойгы – матурлык тойгысы. Шигырь ул – шул тойгыларның тышка бәреп чыкканы. Тәнгә гимнастика кебек, рухка гимнастика ул шигырь. 

    Шигъри табигатьле кешеләрне сөйләшүеннән, үзен тотышыннан ук тоеп торасың. Андыйлар белән әнгәмәләшүе дә рәхәт.

Яхшы шигырь – шул ук дару бит ул,

Димәк, шагыйрь – күңел докторы.

Матур җыр ул, көчле дару кебек,

Йөрәкләргә  үтә туп туры. 

       Дигән язучыбыз Фәнис Яруллин.

  Сүз сезгә Зилә апа. Зилә апабыз, кул эшенә дә оста, мандолинада да өздереп уйный, ә аның шигырь язуын бәлки күпләребез белми дер дә әле. Сүз сезгә рәхим итегез. 

  Ә  хәзер тагын сатира hәм юмор остасын түргә чакырабыз. Ул Миңнегали абый Сакаев рәхим итегез. Әзрәк үзегез турында да әйтеп үтсәгез иде.

     Шаймухаметова Ильсияр


Ходай сезгә бердә җәлләмичә

Ике нәрсә биргән тиң санап

Беренчесе аның-изге күңел

Икенчесе-якты зур талант.

Бу шигьри юллар үтә дә тыйнак, һәръяклап үрнәк, һәрвакыт ниндидер уй - хыяллар белән янып йөрүче, күпкырлы талант иясе Ильсияр апа Шаймухаметовага багышлап язылган кебек.

Кешеләрне яратып яшимен,

Җанымда юк hичбер хөсетлек.

Күңелемдәге җылы – кояш кадәр:

Барлык дусларыма,

Туганнарыма җитәрлек.

Әнкәм салган шәфкать,

Мәрхамәт нурына

Коендырыр идем дусларны.

Тыным белән өреп җылыталам

Күңел тәрәзәләрендәге бозларны.- ди безнең Ильсияр Фрит кызы. Ул матур җырлавы, нәфис сүз остасы  булуы белән билгеле иде инде. Әле үзенең шигырьләре белән укучыларның күңелен тагын да яулады. Сүз сезгә Ильсияр апа.

       Хәзер чыгыш ясаячак кунагыбыз. Районда шигырь яучыларны дөньяга чыгарган журналист. “Чакмагыш чаткылары” җитәкчесе. Күп шигырьләр авторы.

   Ул үзе турында болай ди. Яшәп туйгысыз фани дөньяга бөреләр ачылган мәлдә тәүге тапкыр аваз салганмын. Авылым- Яңа Балак – гүзәллеккә сыенып утырган. Язларын ап- актан киенгән шомыртларның баш әйләндергеч хуш исе күңелләрне хисләндерә, җәйләрен ялан- кырлар, урман акланнары аллы- гөлле чәчәкләргә күмелә, көзләр җиләк- җимешне мул биреп сөендерә. Ә кышларын туган авылым аклыкка сафлыкка төренеп тирән йокыга тала. Бу инде Рәзифә апа сезнең сүзләрегез. Рәхим ит Рәзифә апа.

Сахапова Рәзифә
     Адәм баласының да тормышы табигать фасыллары кебек дүрт мизгелдән тора. Бүген чыгыш ясаган абый- апалар да чуак, юмарт, бәхетле көзләренә кергәннәр. Кичәбез ахырында без сезгә, килгән кунакларга сәламәтлек, гел уңышлар гына юлдаш булсын дигән теләктә калабыз.

